
O acceso 4 educacién en condicidns de igualdade € un dereito indiscutible para o conxunto do alumnado
e, no caso de moitos nenos e nenas xordas, este acceso se garante incluindo a lingua de signos no marco
dun enfoque bilingiie-bicultural baseado no aprendizaxe, cofiecemento e uso tanto da lingua de signos

como da lingua oral do entorno.

Con motivo do Dia das Linguas de Signos Espafiolas, e coincidindo co 10° aniversario do recofiecemento
legal destas linguas en Espaiia, o Concello de Santiago de Compostela, declara o valor da lingua de signos
na educacién, como garante da equidade, inclusion e de liberdade, unha histérica e xusta demanda da
Asociaciéon de Personas Sordas de Santiago de Compostela -APSSC-, xunto coa Federaciéon de

Asociaciones de Personas Sordas de Galicia-FAXPG-, e a Confederacion Estatal de Personas Sordas.

O colectivo de persoas xordas é heteroxéneo e diverso, debido a unha serie de factores persoais e
contextuais. Sexa cal sexa a situacién, todas e cada unha das persoas xordas necesitan acceder &
informacién e 4 comunicacion para desenvolver unha vida independente e ser parte activa do mundo. Por
iso, todo suma e no dmbito educativo un enfoque que contemple a lingua de signos, ademais da lingua
oral do entorno, dotard 4 persoa xorda de todas as ferramentas necesarias para o pleno desenvolvemento

da personalidade e a efectiva participacion na vida social, cultural e laboral.

Para facer efectiva a participacién na vida social, cultural e laboral mediante o uso da lingua de signos,
cOmpre apostar tamén pola normalizacién do uso do galego nos cédigos de comunicacion deste colectivo

para que estas persoas se sintan integradas e identificadas co idioma propio do lugar onde viven.

A vontade dos individuos e das familias non € suficiente para garantir o acceso 4 educacién en condicidns
de igualdade, sen6n que no caso das linguas de signos o eixo das obrigas sitdase nas politicas publicas.
Por iso, é preciso que as administraciéns tomemos conciencia de que o éxito académico das persoas
xordas pasa por atender tamén as stias necesidades e demandas respecto ao desenvolvemento efectivo dos

seus dereitos lingiiisticos e 4 promocidn desta lingua en Espaia.

A Convencion sobre os dereitos das persoas con discapacidade establece a obriga dos Estados Partes de
facilitar a aprendizaxe da lingua de signos asi como promover a identidade lingiiistica das persoas xordas
co fin de propiciar a sda participacion plena e en igualdade de condiciéns na educacién e como membros

da comunidade, un mandato que debe comprometer e ser asumido por todas as administracidns publicas.

De igual forma, convén ter en conta o Real Decreto Lexislativo 1/2013, de 29 de novembro, polo que se
aproba o Texto Refundido da lei xeral de dereitos das persoas con discapacidade e da sta inclusién social
e a lei 27/2007 que recofiece as linguas de signos espafiolas e os medios de apoio 4 comunicacidn oral das
persoas xordas, con discapacidade auditiva e xordocegas, sen esquecer que todas e cada unha das leis
educativas e ulteriores desenvolvementos inclien no seu articulado a obriga de ser universalmente

accesibles e inclusivas en calquera das etapas educativas, incluida a educacién superior.

Con todo o anterior, calquera medida que se tome en consideracién para avanzar en politicas educativas
inclusivas para o alumnado xordo, ten que incorporar de xeito univoco as linguas de signos, non s como
linguas de cultura e de comunicacién senén tamén como linguas curriculares, e a imprescindible
participacién de profesionais xordos; si o que se pretende € desefiar escolas nas que todos e todas poidan
desenvolver as sdas verdadeiras capacidades para contribuir na construciéon dunha sociedade cada vez

mais xusta e solidaria.

